
Convocatoria 

Premios Fundación SGAE de Investigación 2026  
en economía da cultura, socioloxía da cultura, políticas culturais, 

comunicación e cultura, xestión cultural e dereito da cultura 
 

BASES DA CONVOCATORIA 

I. Cláusulas comúns 

 

1. Participantes 

Poderán concorrer todas as persoas físicas que o desexen, calquera que sexa o seu país 

de orixe e residencia, sempre e cando estean vinculadas a algún centro de investigación 

público ou privado relacionado coas actividades establecidas no obxecto da 

convocatoria. 

2. Obxecto da investigación 

• As investigacións deberán referirse ao mercado cultural actual das artes 

escénicas, musicais, audiovisuais ou multimedia no ámbito español ou 

iberoamericano. Valoraranse positivamente as análises comparativas con outros 

países, así como o estudo dos intercambios en materia cultural entre España e 

os Estados latinoamericanos e a exportación de servizos e produtos culturais a 

terceiros países. 

• As investigacións deben enmarcarse nalgunha das seguintes disciplinas que se 

indican: 

- Socioloxía da cultura 

- Economía da cultura 

- Política cultural 

- Comunicación e cultura 

- Xestión cultural 

- Dereito da cultura (coa excepción dos traballos sobre propiedade 

intelectual que son obxecto dunha convocatoria específica por parte do 

Instituto Autor) 

• Poderán presentarse investigacións en coautoría. Nese caso, todos os coautores 

e coautoras deberán presentar os documentos establecidos nestas bases. A 

dotación económica prevista nestas bases para o premio ou a axuda á que opten, 

en caso de resultar elixidos, será rateada pola Fundación SGAE entre todos os 

coautores e coautoras a partes iguais. 

3. Documentación requirida 

• Datos de contacto da persoa solicitante: nomes e apelidos, enderezo postal, 

teléfono e enderezo electrónico. 

• Curriculum Vitae. 

• Envío en formato PDF do texto da investigación, no caso de que concurse ao 

Premio de Investigación, ao Premio á Tese Doutoral ou ao Premio ao Traballo de 

Investigación, ou do proxecto de tese no caso de que opte á Axuda á Realización 

de Tese Doutoral. O texto que se presente deberá vir redactado en calquera dos 

idiomas oficiais do Estado español. No caso de que a investigación presentada a 

concurso estea nalgunha das linguas oficiais do Estado español distinta ao 

castelán, o autor ou autora poderá incluír unha tradución ao castelán para que 

poida ser utilizada por aqueles e aquelas membros do Xurado que non falen a 

lingua orixinal da investigación. Se o autor ou autora non inclúe a dita tradución 

ao castelán, a Fundación SGAE quedará autorizada para realizar a citada 

tradución para os únicos efectos de servir de instrumento de traballo para o 

Xurado. As ditas traducións serán destruídas á finalización da resolución dos 

premios ou axuda. 

A falta de presentación dalgún dos documentos enumerados anteriormente ou de 

calquera outro establecido nestas bases suporá a desestimación da solicitude. Para estes 

efectos, a organización revisará as solicitudes presentadas e notificará os defectos de 

presentación que se detecten para a súa emenda. Se no prazo de quince (15) días desde 

que se realice a notificación de emenda a persoa interesada non procede á emenda, 

daráselle por desistida. 

Xunto con estes requirimentos comúns para todas as modalidades da presente 

convocatoria, debe achegarse tamén a documentación específica correspondente á 

modalidade á que se concurse. 

II. Axuda á realización de tese doutoral 

1. Características dos proxectos para seren presentados a concurso 

Optarán a esta axuda aqueles proxectos de teses doutorais cuxo obxecto coincida co 

especificado no apartado Obxecto da investigación destas bases. 

O proxecto de tese doutoral terá a seguinte estrutura: 

- Xustificación e antecedentes 

- Obxectivos 

- Metodoloxía 

- Bibliografía básica de referencia 

- Cronograma 

Ademais, virá acompañada dunha carta asinada pola dirección da tese que avale a 

capacidade investigadora da persoa propoñente. 

2. Axuda 

Outorgarase a axuda a un proxecto de tese doutoral consistente en 6.000 € que se fará 

efectivo do seguinte modo: 

- un 25% no momento de aceptar a axuda; 

- un 75% no momento da aprobación da tese por parte do tribunal. Para a recepción 

deste importe, a tese debe estar finalizada antes de trinta (30) meses respecto á data 

da aceptación da axuda. Este prazo podería ampliarse no caso de que a dirección da tese 

o considere oportuno, previa solicitude por escrito á Fundación SGAE. 

 

III. Premio ao mellor traballo de investigación 

1. Características das obras para seren presentadas a concurso 

• Optarán a este Premio aquelas investigacións xa finalizadas cuxo obxecto coincida co 

especificado no obxecto da investigación das presentes bases e constitúan un traballo 

de investigación de fin de grao (TFG) ou de fin de máster (TFM). 

• Só se admitirán a concurso os traballos de investigación aprobados despois do 1 

de xaneiro de 2024. Non poden participar aqueles traballos de investigación que 

entrasen a concurso en anteriores convocatorias. 

• O texto do traballo de investigación deberase presentar nun ficheiro electrónico 

en formato PDF a través da web da Fundación SGAE coas seguintes 

características: unha extensión mínima de 60 páxinas DIN-A4, escritas a dobre 

espazo, por unha cara, utilizando fonte Arial e corpo 11, con marxes iniciais de 3 

cm e finais de 4 cm, e con marxes laterais de 3 cm a ambos os dous lados. Non é 

necesario que deba utilizarse este formato, é só unha forma de unificar o método 

de medida. 

• O traballo de investigación debe vir acompañado da acta do tribunal ou, no seu 

defecto, dunha carta na que conste a data de avaliación e a cualificación obtida 

asinada pola persoa que se ocupou da dirección da investigación. Toda a 

documentación será presentada de forma electrónica a través da web da 

Fundación SGAE. 

2. Premio 

Outorgarase un premio consistente en: 

- 3.000 € 

IV. Premio á mellor tese doutoral 

1. Características das obras para seren presentadas a concurso 

• Optarán a este premio aquelas teses doutorais xa aprobadas cuxo obxecto 

coincida co especificado no obxecto da investigación das presentes bases. 

• Só se admitirán a concurso as teses doutorais aprobadas despois do 1 de xaneiro 

de 2024. Non poden participar aquelas teses doutorais que entrasen a concurso 

en anteriores convocatorias nin aquelas baseadas nos proxectos de investigación 

gañadores dalgunha das edicións previas. 

• O texto da investigación deberase presentar nun ficheiro electrónico en formato 

PDF a través da web da Fundación SGAE coas seguintes características: unha 

extensión mínima de 200 páxinas DIN-A4, escritas a dobre espazo, por unha cara, 

utilizando fonte Arial e corpo 11, con marxes iniciais de 3 cm e finais de 4 cm, e 

con marxes laterais de 3 cm a ambos os dous lados. Non é necesario que deba 

utilizarse este formato, é só unha forma de unificar o método de medida. 

• A tese doutoral debe vir acompañada da acta do tribunal ou, no seu defecto, 

dunha carta na que conste a data da súa presentación ao tribunal e a 

cualificación adquirida asinada pola directora ou director da tese. Toda a 

documentación será presentada de forma electrónica a través da web da 

Fundación SGAE. 

2. Premio 

Outorgarase un premio consistente en: 

- 6.000 € 

V. Xurado 

O Xurado estará integrado por catedráticos e catedráticas de universidades españolas 

especialistas nas materias obxecto desta convocatoria e que, para tal efecto, designe a 

Fundación SGAE. 

VI.  Datas de recepción 

O prazo para presentarse a esta convocatoria estará aberto desde o 14 de setembro de 

2026 ao 22 de outubro de 2026 (ambos inclusive), e acéptanse as teses doutorais, os 

traballos de investigación e os proxectos de investigación recibidos ata esa data que 

veñan acompañados da documentación establecida nestas bases. 

VII. Resolución dos premios e concesión das axudas 

A resolución notificarase por escrito a todos os e as participantes desta convocatoria. 

VIII. Formalización do outorgamento do premio e a axuda aos gañadores 

As persoas cuxas obras fosen seleccionadas deberán subscribir coa Fundación SGAE un 

convenio para o pagamento do premio ou da axuda. 

IX. Normas xerais 

1. Aceptación das bases 

O mero feito de participar nesta convocatoria supón, por parte das persoas que se 

presenten, a aceptación das presentes bases. 

Calquera dúbida sobre a interpretación das bases poderá ser consultada coa Fundación 

SGAE. 

2. Reclamacións 

A decisión do xurado será inapelable. Non se aceptarán reclamacións contra a resolución 

dos premios e a concesión das axudas á realización de teses doutorais. 

3. Protección de datos de carácter persoal 

Os datos de carácter persoal que voluntariamente faciliten os e as solicitantes 

incorporaranse nun ficheiro cuxo responsable é a Fundación SGAE e serán utilizados, 

única e exclusivamente, para a xestión da participación da persoa solicitante nesta 

convocatoria. O ou a titular do dereito á protección de datos persoais conta cos dereitos 

de acceso, rectificación, supresión, limitación, oposición, portabilidade de datos e o de 

non ser obxecto de decisións individuais automatizadas. Para exercelos pode dirixirse 

por escrito enviado por correo el. a: informacion@fundacionsgae.org. O escrito deberá 

indicar nome, apelidos e número de DNI/NIE/Pasaporte e indicar o dereito exercitado e 

o motivo. Tamén poderá presentarse a dita documentación en: Fundación SGAE, para a 

atención dos Servizos xurídicos, rúa Bárbara de Braganza, 7, 28004 Madrid. A Fundación 

SGAE presume que os datos facilitados polas persoas solicitantes son veraces e 

responden á súa situación actual. O ou a titular do dato obrígase a comunicar a súa 

modificación desde o momento en que se produza. 

4. Exención de responsabilidade 

As persoas que se presenten a esta convocatoria responden da orixinalidade da tese ou 

traballo de investigación que presentan a estes premios ou programa de axuda e eximen 

á Fundación SGAE de calquera responsabilidade derivada de calquera transgresión da 

mailto:informacion@fundacionsgae.org

lexislación vixente en que poidan incorrer, en especial, en materia de propiedade 

intelectual e dereito ao honor en relación coa realización e desenvolvemento das teses 

ou traballos de investigación seleccionados. 

5. A lexislación aplicable ás presentes bases é a española e as partes sométense 

expresamente á xurisdición dos Tribunais de Madrid capital, renunciando ao foro que 

puidese corresponderlles. 

Máis información: 
 

Fundación SGAE 
Dpto. de Estudios 

C/ Bárbara de Braganza, 7 
28004 Madrid 

Tel.: 91 503 6800 
informacion@fundacionsgae.org 

 


